
Efni: Umsögn Sambands íslenskra framhaldsskólanema um frumvarp til laga um breytingu á            
lögum um framhaldsskóla, nr. 92/2008, er varða fagráð eineltismála. 
 
Samband íslenskra framhaldsskólanema, SÍF, fagnar þeim breytingum sem fyrirhugaðar eru          
á lögum um framhaldsskóla enda hefur áður komið fram að markmið þeirra séu að styrkja               
grundvöll fagráðsins. SÍF telur starfsemi ráðsins afar mikilvægt úrræði fyrir nemendur sem            
ekki fá lausn sinna mála innan síns skóla. Jafnframt bendir félagið á að kynna þarf starfsemi                
fagráðsins vel fyrir nemendum, séu þeir ekki upplýstir um þau bjargráð sem þeir hafa eykur               
það enn frekar á vanlíðan þeirra og hættuna á brottfalli.  
 
SÍF ítrekar að framhaldsskólanemar eru afar fjölbreyttur hópur og því skiptir sköpum að             
fagráðið sé í stakk búið til að taka við málum nemenda af hvaða meiði sem þau kunna að                  
vera. Þar ber ekki síst að nefna nemendur sem tilheyra minnihlutahópum og eiga oft á               
brattann að sækja innan skólakerfisins, svo sem nemenda af erlendum uppruna, nemenda            
með líkamlegar- og/eða andlegar fatlanir og nemenda með sértæka námsörðugleika.  
 
Þá telur félagið að til bóta væri að hafa skýrar upplýsingar um fulltrúa fagráðsins á               
upplýsingasíðu þess, svo sem um starfsstétt viðkomandi.  

